
Bulu na Nkhambako

      [image: Mlimi wakuguza nkhambako yakhe yicekulu na cingwe cakhofi. Nkhambako yikupumula pasi. Yikurya mahamba ghatali ghakubiliŵira. Beseni la maji lili pasi, pafupi na nkhambako. Nyumba ya mlimi yikuwoneka patali.]
    
Mlimi wakaŵa na nkhambako yicekulu.

      [image: Bulu na nkhambako. Nkhambako yakuvuka yikughanaghana za iyo yeneko yikugwira nchito. Yapinda malundi ghakhe ghaŵiri ghakunthazi. Bulu wakulaŵiska nkhambako.]
    
 Wakaŵaso na bulu. Nkhambako na bulu ŵakaŵa paubwezi.

      [image:  Bulu na nkhambako. Bulu wakughanaghana za iyo mweneko wanyamula katundu mzito. Nkhambako yagona pafupi na bulu.]
    
Namise, nkhambako yikaphalila bulu kuti, "Navuka comene mhanyauno."

      [image: Bulu na nkhambako. Nkhambako yakuvuka, yikupumula yagona pasi, yikughanaghana za iyo yeneko yikugwila nchito. Bulu wakulaŵiska nkhambako.]
    
Nkhambako yikaphalilaso bulu kuti," Nangupumula yayi mhanyauno.”

      [image:  Bulu na nkhambako. Bulu wakughanaghana za iye mweneco wanyamula katundu mzito pa msika. Nkhambako yikupumula pasi, yikulaŵiska bulu.]
    
Bulu wakazgola wakati," Nangugwira nchito comene ndine kujumpha iwe."

      [image:  Bulu na nkhambako. Ŵali pafupi na nyumba ya mlimi. Nkhambako yikuyowoyeska  bulu. ]
    
Namacero ghakhe nkhambako yikati,"Mhanyauno languŵa dazi liheni."

      [image: Bulu wakuyowoyeska nkhambako.]
    
Bulu wakati,"Pala mlimi wafika, ulile kuti, ‘Moo!’ Wakulekenge kuti upumule.”

      [image: Mlimi na nkhambako. Nkhambako yikupumula pasi, yikuwoneka yakulwala. Mlimi wakulaŵiska nkhambako mwakudandawula. Wakughanaghana zakugwiliska nchito bulu pakukagawula munda.]
    
Namacero ghakhe namulenji, nkhambako yikalila, ‘Moo!’ Mlimi wakayipumuzga.

      [image: Mlimi wakugwiliska nchito bulu pakugawula munda.]
    
Mlimi wakatola bulu na kuluta nayo kumunda kukagaula calo.

      [image: Bulu wakuvuka wali munthowa wakwenda kuwelera kunyumba. Nyumba ya mlimi na nkhambako iyo yikupumula vikuwonekela patali.]
    
Bulu wakagwila nchito mwakulimbikila zuŵa lose. Apo wakawelela kunyumba wakaŵa kuti wavuka comene.

      [image:  Bulu na nkhambako. Wali pafupi na nyumba yamlimi. Bulu wakuyowoya na nkhambako. ]
    
Bulu wakati, " Mlimi wanguti wakukomenge na kukupanga nyama."

      [image: Bulu na nkhambako. Wali pafupi na nyumba ya mlimi. Nkhambako yikuwoneka yawofi. Yikuyowoya na bulu.]
    
Nkhambako yikati, "Namacero nigwirenge nchito. Nkhujipulika makorako sono. 

